
Тлумачальная запіска

Адной з мэт гуманітарнай адукацыі ў вышэйшай школе Рэспублікі Беларусь з’яўляецца фарміраванне і ўмацаванне нацыянальнай свядомасці спецыялістаў вышэйшай кваліфікацыі. Відавочна, што дасягненне гэтай мэты цесна звязана з увядзеннем у вучэбны працэс курса “Беларусазнаўства”. 

Прадметам дысцыпліны “Беларусазнаўства” з’яўляецца вывучэнне шляхоў фарміравання і заканамернасцей развіцця нацыянальнай свядомасці, формаў яе ўвасаблення ў духоўнай і матэрыяльнай культуры, побыце беларусаў і іншых этнічных груп Беларусі. Беларусазнаўства як навука дае ўяўленне аб нацыянальным характары і адметных рысах беларусаў, іх традыцыйных рамёствах і промыслах, сувязях Беларусі з суседнімі краінамі, жыцці беларускай дыяспары, паходжанні асноўных атрыбутаў дзяржаўнага суверэнітэту і інш. 

Асноўная мэта дадзенай дысцыпліны – раскрыць этнакультурную самабытнасць беларусаў як адметнай, унікальнай супольнасці у свеце, а таксама дапамагчы студэнтам ў самапазнанні, усведамленні сябе беларусамі, адказнымі за лёс і будучыню сваёй Радзімы. 

Рэалізацыя пастаўленай мэты дасягаецца праз пастаноўку і вырашэнне наступных задач:

· вызначыць сэнс і сутнасць паняцця “беларусазнаўства”, ахарактарызаваць галоўныя этапы ў развіцці беларусазнаўства;

· раскрыць месца і ролю беларусазнаўства ў фарміраванні нацыянальнай свядомасці моладзі.;

· паказаць асаблівасці гістарычнага шляху Беларусі са старажытных часоў да сучаснасці;

· выявіць дынаміку развіцця беларускай культуры, яе спецыфіку на розных гістарычных этапах і асноўныя формы выяўлення (этнічная, прафесійная культура, мова, рэлігія і інш.);

· апісаць найбольш тыповыя, адметныя рысы беларускага нацыянальнага характару і ментальнасці і высветліць іх прыкметны і неадназначны ўплыў на развіццё грамадства;

· ахарактарызаваць сучаснае эканамічнае, палітычнае і культурнае становішча нашай краіны, спецыфіку яе геапалітычнай сітуацыі і міжнародных кантактаў.
У выніку вывучэння дысцыпліны:

Студэнты павінны ведаць:

– асноўныя этапы развіцця Беларусі, яе культуры;

– значныя культурныя дасягненні беларускага народа;

– помнікі матэрыяльнай і духоўнай культуры, створаныя на працягу тысячагоддзяў;

– спадчыну найбольш выбітных дзеячаў беларускай культуры, іх уклад у нацыянальную і сусветную скарбонкі;

– гісторыю станаўлення беларускай дзяржаўнасці і нацыянальных сімвалаў.

умець:

– аналізаваць сувязь беларускіх традыцый з традыцыямі еўрапейскімі;

– асэнсоўваць сувязь народнага мастацтва і мастацтва прафесійнага;

– прымяняць на практыцы (у будучай рабоце) веды, набытыя на занятках па прадмеце;

– вызначаць адметныя рысы твораў беларускай культуры (духоўнай, матэрыяльнай, народнай, прафесійнай);

– праводзіць гісторыка-тыпалагічнае супастаўленне твораў народнай і прафесійнай культур;

– усведамляць гістарычнае месца Беларусі, яе народа, культуры ў еўрапейскім кантэксце.

Дысцыпліна “Беларусазнаўства” вывучаецца студэнтамі 3 курса філалагічнага факультэта спецыяльнасцей 1-21 05 01 “Беларуская філалогія”, 1-21 05 02 “Руская філалогія”. Агульная колькасць гадзін – 50; аўдыторная колькасць гадзін – 34, з іх: лекцыі – 16 гадзін, практычныя заняткі – 10 гадзін; самастойная кіруемая работа студэнтаў (СКРС) – 8 гадзін. 

ПрЫКЛАДНЫ ТЭМАТЫЧНЫ план

	№ п/п
	Назва тэмы
	Лекцыі
	Прак
тычныя
	Семінары 
	СКРС
	Усяго

	1.
	Уводзіны.
	1
	
	
	
	1

	2.
	Этнічная тэрыторыя беларусаў. Прыродныя ўмовы і экалагічная сітуацыя. Этнагенез беларусаў. 
	3
	
	2


	
	5

	3.
	Міжнацыянальныя адносіны на Беларусі. Беларусы за мяжой.
	2
	
	2
	
	4

	4.
	Ментальнасць, нацыянальны характар і нацыянальная самасвядомасць беларусаў.
	2
	
	2
	
	4

	5.
	Асаблівасці нацыянальнага побыту.
	4
	
	2
	
	6

	6.
	Вераванні народаў Беларусі.
	2
	
	
	
	2

	7.
	Мастацтва Беларусі.
	
	
	2
	2
	4

	8.
	Нацыянальная адукацыя і навука.
	2
	
	
	
	2

	9.
	Станаўленне беларускай дзяржаўнасці.
	
	
	
	2
	2

	10.
	Атрыбуты нацыянальнага суверэнітэту.
	
	
	
	2
	2

	11.
	Славутыя дзеячы Беларусі.
	
	
	
	2
	2

	
	Усяго
	16
	10
	
	8
	34


ЗМЕСТ ВУЧЭБНАГА МАТЭРЫЯЛУ

Уводзіны

Прадмет беларусазнаўства, яго задачы, гісторыя станаўлення. Роля беларусазнаўства ў фарміраванні нацыянальнай свядомасці і выхаванні культуры міжнацыянальных адносін. 

Тэма 1. Этнагенез беларусаў. Этнічная тэрыторыя беларусаў 

Этымалогія і сэнс тэрміна “этнагенез”. 

Беларусы – аўтахтонныя насельнікі нашай краіны. Асноўныя канцэпцыі паходжання беларусаў: крывіцкая тэорыя; балцкі субстрат у этнагенезе беларусаў; гіпотэза старажытнарускай народнасці як асновы складвання беларускага, рускага і ўкраінскага народаў; ступень абгрунтаванасці гэтых канцэпцый. 

Паняцце этнічнай тэрыторыі. Крытэрыі вызначэння этнічнай тэрыторыі. Адрозненне этнічнай тэрыторыі ад тэрыторыі палітычнай. Фарміраванне і змяненне этнічнай тэрыторыі беларусаў у розныя гістарычныя эпохі. Гістарычныя назвы Беларусі і беларусаў.

Тэма 2. Міжнацыянальныя адносіны на Беларусі. Беларусы за мяжой

Гісторыка-дэмаграфічныя працэсы на беларускай зямлі.

Нацыянальны склад насельніцтва Рэспублікі Беларусь. Колькасныя суадносіны беларусаў і іншых этнічных супольнасцей, іх рассяленне на тэрыторыі Беларусі. Этнічныя меншасці Беларусі, іх паходжанне, асаблівасці культуры, узаемадзеянне з беларусамі.

Нацыянальная палітыка ў Рэспубліцы Беларусь.

Беларуская дыяспара: працэс утварэння, цэнтры, сувязі з Радзімай. 

Тэма 3. Ментальнасць, нацыянальны характар і нацыянальная свядомасць беларусаў

Этымалогія і сэнс тэрмінаў “ментальнасць”, “менталітэт”, “нацыянальны характар”. 

Умовы і фактары фарміравання ментальнасці і нацыянальнага характару беларусаў. 

Ментальныя кампаненты і рысы беларускага нацыянальнага характару. Уяўленні беларусаў аб прасторы і часе, радзіме, сэнсе жыцця. Адносіны беларусаў да прадстаўнікоў іншых нацыянальных супольнасцей, да блізкіх і сваякоў, да сямейных абавязкаў, працы, навакольнага прыроднага і сацыяльнага асяроддзя і г.д. Спецыфіка беларускай ментальнасці і этнапсіхалогіі ў параўнанні з адпаведнымі характарыстыкамі суседніх і іншых народаў свету. Сучасны стан ментальнасці і нацыянальнага характару беларусаў, іх уплыў на кірунак і дынаміку развіцця беларускага грамадства.

Сутнасць нацыянальнай свядомасці і яе кампаненты. 

Важнейшыя гістарычныя падзеі нацыянальнага жыцця беларусаў і іх уплыў на нацыянальную свядомасць. 

Тэма 4. Асаблівасці нацыянальнага побыту

Жыллё беларусаў. Паселішчы, грамадскія будынкі і гаспадарчыя пабудовы. Беларуская хата і яе інтэр’ер.

Традыцыйнае адзенне беларусаў. Этнічныя асаблівасці і лакальныя адрозненні беларускага адзення. Упрыгожванні беларусак.

Заняткі, традыцыйныя рамёствы і промыслы.

Нацыянальная кухня.

Сям’я і сямейны быт беларусаў.

Тэма 5. Вераванні народаў Беларусі

Дахрысціянскія вераванні нашых продкаў. Асаблівасці паганскіх культаў і рытуалаў.

Далучэнне да хрысціянства. Хрысціянскія канфесіі і іх роля ў жыцці грамадства. Дынаміка распаўсюджвання і гістарычнага развіцця праваслаўя, каталіцызму, уніяцтва і пратэстантызму на Беларусі.

Беларускія мусульмане.

Іудаізм на Беларусі. 

Сучасныя ўзаемаадносіны дзяржавы і царквы. Канфесійная палітыка на Беларусі.

Тэма 6. Мастацтва Беларусі

Асноўныя этапы развіцця мастацтва Беларусі.

Нацыянальнае дойлідства: мастацкія рысы і своеасаблівасць.

Выяўленчае мастацтва: іканапіс, партэт, кніжная графіка. Семантыка вобразаў беларускага народнага выяўленчага мастацтва. 

Дэкаратыўна-прыкладное мастацтва. Разьба па дрэве. Пляценне з саломкі. Кераміка. Ткацтва. Беларускія дываны і габелены. Слуцкія паясы.

Беларуская харэаграфія і музыка. Традыцыйныя народныя танцы, карагоды. Характэрныя рысы беларускай народнай музыкі. Народныя музыкальныя інструменты. Царкоўная музыка. Беларуская опера і балет. Прафесійныя і самадзейныя калектывы.

Нацыянальны тэатр. Школьныя тэатры. Народны лялечны тэатр “Батлейка”. Прыгонныя тэатры Радзівілаў, Сапегаў, Зорыча. Гісторыя стварэння беларускага нацыянальнага прафесійнага тэатра. Сучаснае тэатральнае жыццё.

Помнікі культуры рэгіёна.

Тэма 7. Нацыянальная адукацыя і навука

Нацыянальная школа як феномен культуры. 

Пісьменнасць на Беларусі як аснова развіцця нацыянальнай школы. Рэлігійная і свецкая адукацыя ў часы Сярэднявечча.

Сістэма адукацыі на беларускіх землях ў перыяд іх знаходжання ў складзе Вялікага Княства Літоўскага і Рэчы Паспалітай.

Сістэма адукацыі на беларускіх землях у перыяд іх знаходжання ў складзе Расійскай імперыі.

Савецкая сістэма адукацыі на беларускіх землях.

Сучасны стан нацыянальнай адукацыі, пытанні яе развіцця. Закон “Аб адукацыі ў Рэспубліцы Беларусь”.

Беларуская навука.

Тэма 8. Станаўленне беларускай дзяржаўнасці

Вытокі беларускай дзяржаўнасці. Беларускія землі ў складзе Вялікага Княства Літоўскага, Рэчы Паспалітай, Расійскай імперыі. Беларуская Народная Рэспубліка і яе лёс. Беларусь у складзе СССР. Распад СССР і абвяшчэнне дзяржаўнай незалежнасці. Грамадскія рухі і партыі на Беларусі. Беларуская дзяржаўнасць на сучасным этапе. Беларусь на міжнароднай арэне.

Тэма 9. Атрыбуты нацыянальнага суверэнітэту

Характарыстыка атрыбутаў нацыянальнага суверэнітэту. Дзяржаўная сімволіка беларусаў. Дзяржаўны герб. Геральдыка Беларусі. Дзяржаўны сцяг і яго гісторыя. Да гісторыі Дзяржаўнага гімна. 

Статуты ВКЛ, Канстытуцыя 1791 г., Устаўныя граматы БНР, Канстытуцыя БССР, Канстытуцыя Рэспублікі Беларусь – галоўныя заканадаўчыя акты ў айчыннай гісторыі.

Асноўныя вехі гісторыі Узброеных Сіл Беларусі.

Беларускія грошы. Беларуская паштовая марка.

Тэма 10. Славутыя дзеячы Беларусі

Славутыя асобы старажытнай Беларусі. 

Выдатныя постаці часоў Вялікага Княства Літоўскага і Рэчы Паспалітай.

Людзі беларускай навукі.

Рупліўцы нацыянальнага адраджэння (ХІХ – пачатак ХХ ст.).

Славутыя дзеячы нацыянальнай культуры.

Зоркі айчыннага спорту.

ІНФАРМАЦЫЙНА-МЕТАДЫЧНАЯ ЧАСТКА
Прыкладны пералік практычных заняткаў

1. Этнагенез беларусаў. Этнічная тэрыторыя беларусаў. 

2. Міжнацыянальныя адносіны на Беларусі. Беларусы за мяжой.

3. Ментальнасць, нацыянальны характар і нацыянальная свядомасць беларусаў.

4. Асаблівасці нацыянальнага побыту. 

5. Мастацтва Беларусі.

Рэкамендуемыя формы кантролю ведаў

1. Падрыхтоўка паведамленняў і рэфератыўных работ

2. Абарона праектаў і мультымедыйных прэзентацый

3. Канспектаванне вучэбнай літаратуры

Рэкамендуемыя тэмы паведамленняў і рэфератыўных работ

1. Гісторыя назвы “Белая Русь” у мемуарнай, навуковай, публіцыстычнай і мастацкай літаратуры.

2. Гісторыя паходжання ўласных імён і прозвішчаў беларусаў.

3. Асаблівасці нацыянальных імён і прозвішчаў розных этнасаў Беларусі.

4. Нацыянальная тапаніміка.

5. Рускае насельніцтва на Беларусі.

6. Татары на Беларусі: мінулае і сучаснасць.

7. Яўрэі на Беларусі.

8. Палякі на Беларусі.

9. Газета “Наша ніва” і яе роля ў нацыянальным адраджэнні ў пачатку ХХ ст.

10. “Беларусы” Я.Карскага – выдатная праца філолага і этнографа.

11. Дзеячы нацыянальнага адраджэння: В. Ластоўскі, У. Ігнатоўскі, Б. Тарашкевіч, Я. Карскі, І. Буйніцкі, А. і І.Луцкевічы, М. Гарэцкі, А. і М. Багдановічы і інш. (на выбар).

12. Праблемы фарміравання нацыянальнай свядомасці беларусаў і шляхі іх вырашэння (па артыкулах і публіцыстыцы В. Быкава, Н. Гілевіча, Л. Лыча і інш.).

13. Беларусы ў Польшчы.

14. Беларусы ў Расійскай Федэрацыі.

15. Дзеячы беларускай эміграцыі.

16. Культура беларускага замежжа.

17. Беларусы ў Пражскім універсітэце.

18. Асаблівасці нацыянальнага адзення ў розных этнічных рэгіёнах Беларусі.

19. Рамёствы і промыслы беларусаў.

20. Беларускія гульні і танцы.

21. Каляндарныя і сямейныя святы беларусаў.

22. Падарожнікі аб побыце беларусаў у ХІХ ст.

23. Жылыя і гаспадарчыя пабудовы беларусаў.

24. Асаблівасці нацыянальнай кухні.

25. Культавае дойлідства на Беларусі.

26. Беларускі іканапіс.

27. Інтэлектуальныя страты Беларусі ў часы сталінскіх рэпрэсій.

28. Беларуская публіцыстыка часоў перабудовы і нацыянальнага адраджэння (А.Адамовіч, В. Акулаў, В. Быкаў, Л. Лыч, А. Майсеня, З. Пазняк і інш.).

29. Дзяржаўныя і палітычныя дзеячы Беларусі.

30. Зоркі айчыннага спорту – беларускія алімпійцы.

31. Дзеячы беларускай навукі.

32. Славутыя землякі.

33. Архітэктура сялянскай сядзібы.

34. Архітэктура старажытных беларускіх гарадоў (Полацк, Брэст, Нясвіж, Віцебск, Тураў, Гродна і інш. – на выбар).

35. Абарончыя збудаванні Беларусі.

36. Творчасць беларускіх архітэктараў (І. Лангбард, А. Воінаў, В. Кароль і інш.).

37. Партрэт у беларускім жывапісе.

38. Творчасць беларускіх мастакоў (І. Хруцкі. А. Гараўскі, В. Бялыніцкі-Біруля, М. Савіцкі, А. Ісачоў і інш. – на выбар). 

39. Сучаснае выяўленчае мастацтва.

40. Мастацкая фатаграфія на Беларусі.

41. Тэатральная культура Беларусі ХVІІІ ст.

42. Творчая дзейнасць беларускіх тэатраў.

43. Беларуская опера: гісторыя і сучаснасць.

44. Беларускі балет: гісторыя і сучаснасць.

45. Гісторыя і сучаснасць беларускага кіно.

46. Народная музычная творчасць. Народныя інструменты.

47. Царкоўная музыка ў Беларусі.

48. Творчасць Міхаіла Клеафаса Агінскага.

49. Песенная творчасць беларускіх кампазітараў (І. Лучанок, Э. Захлеўны, Э. Ханок і інш.).

50. Барды Беларусі.

51. Народная кераміка.

52. Разьба па дрэву.

53. Беларускія дываны і габелены.

54. Слуцкія паясы.

55. Беларуская кніжная графіка.

56. Помнікі культуры рэгіёна.

57. Музеі Беларусі.

58. Літаратурныя музеі Беларусі.

59. Скарбы, рассыпаныя па свеце (аб каштоўнасцях беларускай культуры, якія знаходзяцца за межамі Беларусі).

60. Брацкія школы на Беларусі ў ХVІ – ХVІІ стст. і іх роля ў развіцці асветы.

61. Беларусізацыя грамадскага жыцця і асветы ў БССР ў 20-ыя гады ХХ ст. (тыпы школ, дзяржаўныя асветніцкія ўстановы, вучэбна-метадычная літаратура, педагагічная тэорыя).

62. Народная асвета ў Заходняй Беларусі ў перыяд 1921 – 1939 гг. ТБШ і яго прадстаўнікі (Б. Тарашкевіч, С. Паўловіч, Р. Шырма).

63. Школы Беларусі напярэдадні і ў гады Вялікай Айчыннай вайны. 

64. Праблема рэформы сістэмы адукацыі ў наш час.

65. Нетры Беларусі: ці бедныя яны?

66. Помнікі прыроды.

67. Водныя багацці Беларусі.

68. Дэкларацыя аб дзяржаўным суверэнітэце ад 27 ліпеня 1990 г: гісторыя прыняцця, змест, значэнне.

69. Рэспубліка Беларусь на міжнароднай арэне.

70. Дзяржаўныя атрыбуты БССР.

71. Дзяржаўныя атрыбуты БНР.

72. Гісторыя стварэння гімна нашай дзяржавы: мінулае і сучаснасць.

73. Сучасная дзяржаўная сімволіка Рэспублікі Беларусь.

74. Гарадская геральдыка Беларусі.

75. Гісторыя беларускай паштовай маркі.

76. Беларускія грошы.

77. З гісторыі стварэння беларускага войска.

78. Гісторыя паходжання герба мястэчка, горада (адкуль родам студэнты).

12. Вабішчэвіч, А.М. Нацыянальна-культурнае жыццё Заходняй Беларусі (1921–1939 г.): навуковае выд.: манаграфія / А.М. Вабішчэвіч. – Брэст: БрДУ, 2008. – 319 с.

